
Hnitsett gögn eru í hnitum 
Reykjavík1900. Hnitsetning í skjalinu 
er hluti af hnitsetingu svæðanna en 
heildarhnitsetningu er hægt að fá hjá 
Umhverfissviði Kópavogsbæjar.

Þetta rit mun nýtast bæjarbúum sem 
og öðrum til upplýsingar og   fróðleiks. 

Inngangur

Minjaskrá Kópavogs er samantekt 
á vernduðum svæðum innan 
sveitarfélagsins hvort sem 
það sé samkvæmt friðlýsingui, 
náttúruverndarlögum, bæjarvernd/
hverfisvernd, minjavernd, 
þjóðminjavernd eða sérstök svæði 

Kópavogsbær hefur það markmið að 
vernda menningar- og náttúruminjar 
og sérkenni eldri byggðar og opinna 
svæða. Verndun mannvirkja og 
náttúru- og menningarminja er liður í 
að varðveita og segja sögu bæjarins.

Í Minjaskrá Kópavogs eru settar eru 
fram helstu upplýsingar um svæðin, 
það er: stærð þeirra, staðsetningu,   
verndarflokk og forsendur, 
umgengnisreglur og hnitsetning. Öll 
gögn eru unnin samkvæmt útgefnu 
Aðalskipulagi Kópavogs 2012 - 2024. 



FRIÐLÝST SVÆÐI 
SAMKVÆMT 
NÁTTÚRUVERNDARLÖGUM
Í lögum um náttúruvernd  nr. 44/1999 
skiptast friðlýstar náttúruminjar í 
eftirfarandi flokka:

a. þjóðgarða,
b. friðlönd,
c. náttúruvætti á landi og í hafi,
d. friðlýstar lífverur, búsvæði, 
vistgerðir og           vistkerfi
e. fólkvanga

Í Kópavogi eru fimm svæði friðlýst 
samkvæmt lögum um náttúruvernd.

Eftirtalin svæði í lögsögu Kópavogs 
eru friðlýst samkvæmt lögum um 
náttúruvernd:
- Bláföll (1973)
- Borgir á Kársnesi (1981)
- Víghólar á Digraneshálsi (1983)
- Tröllabörn (1983)
- Skerjaförður (2012)

SVÆÐI Á 
NÁTTÚRUMINJASKRÁ
Í náttúruminjaskrá eru svæði sem 
flokkast sem “aðrar náttúruminjar” 
og skal forðast röskun þeirra eins og 
kostur er.  

Elliðaárdalur er að hluta í Kópavogi 
og heyrir undir verndina ,,aðrar 
náttúruminjar” og skal forðast röskun 
þeirra eins og kostur er.

Leita skal umsagnar 
Umhverfisstofnunar og 
náttúruverndarnefnda áður en veitt 
er framkvæmda- eða byggingaleyfi til 
framkvæmda sem hafa í för með sér  
rask á landslagsgerðum. 

Í Kópavogi eru hverfisvernduð svæði 
kölluð bæjarvernduð svæði og er það 
gert því nafnið er talið betri skýrskotun 
til þess að verndunin er að frumkvæði 
bæjarins. Bæjarvernd getur náð til 
einstakra mannvirkja, heilla hverfa, 
reits, götu, fornleifa og sögulegra eða 
náttúrulegra merkra staða.

Markmiðið með bæjarvernd er að 
raska ekki yfirbragði og einkennum 
byggðarinnar né stöðum sem hafa 
sérstöðu sökum náttúru, sögu eða 
umhverfis.

Bæjarvernduð svæði í Kópavogi eru 
23 talsins.

Skv. skipulagsreglugerð nr. 123/2010 
er bæjarvernd (hverfisvernd):
Svæði þar sem sveitarstjórn hefur 
sett ákvæði um hverfisvernd til að 
vernda sérkenni eldri byggðar eða 
annarrar menningarsögulegra minja, 
nátturuminja, landslag eða gróður 
vegna sögulegs, náttúrulegs eða 
menningarlegs gildis, án þess að um 
friðun sé að ræða samkvæmt öðrum 
lögum (gr. nr. 6.3.7)

Ekki er gert ráð fyrir öðrum mannvirkjum 
á bæjarvernduðum svæðum en 
þeim sem tengjast beint hlutverki 
svæðanna. Hér er m.a. átt við stíga, 
áningarstaði og gróður. Framkvæmdir 
innan svæðanna mega þó ekki raska 
þeim þáttum sem verið er að vernda. 

BÆJARVERND/ 
HVERFISVERNDARSVÆÐI

Á stöðum sem eru á fornleifaskrá 
gilda einnig ákvæði þjóðminjalaga nr. 
88/1989 um friðhelgað svæði.
Eftirtalin svæði í lögsögu Kópavogs 
eru bæjarvernduð:
- Höfði, tangi við Fossvog
- Kópavogstún
- Fossvogslækur og umhverfi hans
- Einbúi
- Álfhóll
- Trjálundur ofan Aspar- og Birkigrundar
- Trjálundur ofan Nýbýlavegar                
  (Eilífsreiturinn) 
- Trjálundur milli Reynihvamms og   
  Digranesvegar
- Grjótnám norðan Smiðjuvegar
- Hádegishólar
- Engjaborg við Fífuhvammsveg
- Sel í Rjúpnadalshlíð
- Dimma
- Elliðavatn
- Trjálundur við Laxatanga
- Túnhóll í Lækjarbotnum
- Botnalækur í Lækjarbotnum
- Guðmundarlundur
- Steinn við gamla Suðurlandsveginn
- Hraunjaðar Hólmshrauns við Selfall
- Magnúsarlundur á Kjóavöllum
- Marksteinn
- Trjásafn í Meltungu

Svæði þar sem eru friðlýstar fornleifar, 
friðuð hús og þekktar minjar eldri en 
100 ára sem ákveðið hefur verið að 
setja takmörkun á landnotkun um 
að höfðu samráði við Minjastofnun 
Íslands. (gr. 6.3.5 í skipulagsreglugerð).

Í lögunum er kveðið á um að þeim minjum 
sem friðlýstar eru, skuli fylgja 100 metra 
friðhelgað svæði út frá ystu sýnilegu 
mörkum fornleifa og umhverfis nema 
kveðið sé á um annað. Komi minjar í ljós 
við framkvæmdir ber að stöðva verkið og 
tilkynna til Minjastofnunar Íslands sem 
úrskurðar hvort halda megi áfram og þá 
með hvaða skilmálum.
Í landi Kópavogs eru tvö svæði 
friðlýst samkvæmt þessum lögum, 
þ.e. Þinghóllinn við Kópavog og 
Þingnes við Elliðavatn. Einnig tvö hús, 
Hressingarhælið á Kópavogstúni og 
gamli Kópavogsbærinn.

Í fornleifaskránni eru eftirtaldar minjar 
taldar hafa mest minjagildi og er lagt 
til að verði bæjarverndaðar. Þar af er 
þegar búið að bæjarvernda Álfhól og 
Digranesbæinn og lagt er til að nokkrir 
staðir til viðbótar verði bæjarverndaðir 
með staðfestingu þessa aðalskipulags.

- Álfhóll
- Digranesbærinn
- Selstaða
- Markasteinn
- Rústir undir Vatnsendahvarfi
- Beitarhús undir Vatnsendahvarfi
- Beitarhús suður af Litlabás
- Hjónadysjar
- Systkinaleiði

Hlutverk fornleifaskrár Kópavogs er 
að styðja bæjaryfirvöld við að standa 
vörð um fornleifar í bæjarlandinu og 
marka stefnu í skipulagsmálum og 
minjavernd með hliðsjón af þeim. 
Í 16. gr. laga um menningarminjar 
kemur fram að skylt sé að gera 
fornleifaskráningu áður en gengið er 
frá skipulagi eða endurskoðun þess. 
Það verklag er viðhaft hjá Kópavogsbæ 
við deiliskipulag nýrra svæða, að 
fara ítarlega yfir umrætt svæði með 
skráningu mögulegra fornleifa í huga. 

Á árunum 1999-2000 var unnið að 
fornleifaskráningu heimalandsins. Þar 
kemur fram að í þéttbýli Kópavogs og 
næsta nágrenni eru 53 staðir skráðir 
sem fornleifar og geyma þeir 75 
stakar fornleifar.

Enn er búið á Vatnsenda og geymir 
bæjarstæðið og nánasta umhverfi 
án efa mikið af upplýsingum um 
sögu bæjarins en hann kemur fyrst 
við sögu árið 1234 í Máldagaskrá 
Viðeyjarkirkju. Núverandi íbúðarhús 
stendur á bæjarhól sem oft á tíðum 
geyma mikið magn upplýsinga um 
búskaparhætti á liðnum öldum. 
Vatnsendabærinn og túnið umhverfis 
hann er því talinn hafa mikið minjagildi.

FORNLEIFASKRÁ 
KÓPAVOGS

